
	Përshkrimi i lëndës:
	Kursi Partitë politike, zgjedhjet dhe demokracia është lëndë e ngushtë profesionale e politologjisë (shkencës politike). Zgjedhjet dhe partitë politike cilësohen si pjesa më e rëndësishme e funksionimit të një sistemi demokratik, sepse një sistem i tillë as që mund të paramendohet pa partitë politike. Zgjedhjet dhe partitë politike janë në themel të funksionimit të demokracive liberale. Zgjedhjet kompetitive janë tipari dallues i demokracisë liberale; ato janë jetike për ekzistimin e saj. Demokracitë liberale shpeshherë edhe quhen ,,demokraci elektorale” mu për shkak të rëndësisë së zgjedhjeve në sisteme të tilla. Në qoftë se për ndonjë fushë mund të thuhet se i takon ekskluzivisht shkencës politike, atëherë kjo padyshim ka të bëjë me zgjedhjet dhe partitë politike. Prandaj, kur kihet parasysh ky fakt, edhe nuk është për t’u habitur që studimet elektorale janë njëra prej disiplinave më të zhvilluara politologjike.


	Qëllimet e lëndës:
	Përmes lëndës Partitë politike, zgjedhjet  dhe demokracia studentët do të fitojnë njohuri lidhur me rolin dhe funksionin e partive politike, proceset e ndryshme zgjedhore, funksionimin e elementeve të ndryshme të  një sistemi elektoral apo të sistemeve si tërësi. Përveç kësaj, përmes kësaj lënde studentët do të mësojnë edhe mbi dallimin ndërmjet sistemeve të  ndryshme elektorale, për proceset historike evolutive drejt votës demokratike, logjikën e funksionimit të partive politike, llojet e partive politike, funksionet e partive politike, strukturën organizative, transformimet e partive politike, si dhe për tipat e sistemeve partiake dhe për sistemet partiake të disa vendeve më paradigmatike evropianoperëndimore.
Përveç njohurive, studentët do të zhvillojnë edhe aftësitë e tyre kërkimore dhe analitike, për t’u aftësuar që të identifikojnë elemente më të rëndësishme në proceset zgjedhore dhe ato të partive politike. Gjithashtu, përmes kësaj lënde studentët do të fitojnë dije dhe aftësi që do t’u ndihmojë atyre të punojnë në partitë politike ose në organizimin e zgjedhjeve.


	Rezultatet e pritura të nxënies:
	Pas përfundimit të lëndës, studentët duhet të jenë në gjendje të:

· kuptojnë rolin dhe funksionin e partive politike në sistemet demokratike bashkëkohore;

· kuptojnë llojet dhe tipat e ndryshme të partive politike historike dhe ato bashkëkohore;

· fitojnë dije elementare mbi funksionimin e strukturës së brendshme të partive politike bashkëkohore;
· kuptojnë nocionin, rëndësinë dhe funksionet e shumta të zgjedhjeve në sistemet e ndryshme politike;

· identifikojnë elementet kyçe të sistemeve zgjedhore, siç janë: ndarja në zona elektorale, proceset e konkurrimit, proceset e votimit, si dhe metodat e shndërrimit të votave në mandate, etj.

	Kontributi në ngarkesën e studentit ( gjё qё duhet tё korrespondojë me rezultatet e tё nxёnit tё studentit)

	Aktiviteti 
	Orë
	Ditë/javë
	Gjithsej

	Ligjërata
	2
	15
	30

	Ushtrime teorike/laboratorike
	2
	15
	30

	Punë praktike
	/
	/
	/

	Kontaktet me mësimdhënësin/konsultimet
	15 min.
	8
	2

	Ushtrime  në teren
	/
	/
	/

	Kollokuiume, seminare
	2
	9
	18

	Detyra të  shtëpisë
	2
	2
	4

	Koha e studimit vetanak të studentit (në bibliotekë ose në shtëpi)
	2
	12
	24

	Përgatitja përfundimtare për provim
	2
	12
	24

	Koha e kaluar në vlerësim (teste, kuis, provim final)
	1
	3
	3

	Projektet, prezantimet ,etj
	1
	15
	15

	Totali
	
	
	150


	Metodologjia:
	Lënda do të zhvillohet nëpërmjet ligjëratave, diskutimeve dhe prezantimeve në seminare/ushtrime, punës ekipore/grupore, detyrave me shkrim, si dhe debatit me ligjërues mysafir.

Aktiviteti i studentëve gjatë zhvillimit të kursit do të shpërblehet me pikët shtesë që hyjnë në notën përfundimtare.

	Metodat e vlerësimit:
	· deri në 25 pikë vijueshmëria e rregullt, pjesëmarrja aktive në ligjërata dhe ushtrime, si dhe prezantimi i një teme individualisht apo në grup (maksimum 2 studentë për grup);
· deri në 30 pikë ese (rreth 2.000 fjalë, të paktën 5 burime kredibile) lidhur me prezantimin e mbajtur në klasë;

· deri në 20 pikë recension, shqyrtim, i librit të Max Weber ,,Politika si Vokacion“ (në gj. shqipe përkthyer edhe si ,,Politika si Profesion“) [1919], rreth 600 fjalë, 2 faqe, të dorzohet MË SË VONI deri më 25 prill 2023;
· deri në 25 pikë, test përfundimtarë.
ME RËNDËSI:

· Në rast të mos përfundimit të detyrave studentët rekomandohen që të mos paraqiten në provim final për deri sa të përfundohen të gjitha detyrat dhe të mbizotërohen temat e lëndës.

· Më shumë se tri mungesa gjatë ligjëratave dhe ushtrimeve nota përfundimtare do të zbritet automatikisht për një shkallë.

· Të gjitha detyrat e dorëzuara me shkrim duhet të jenë të faqosura siç vijon: Madhësia e shkronjave në tituj 16, nëntituj 14, tekst 12. Hapësira mes rreshtave duhet të jetë 2 (“Double Space”).
· Punimet e dorëzuara duhet të respektojnë rregullat e citimit të stilit APA https://apastyle.apa.org/  
Punimet që nuk respektojnë rregullat e faqosjes dhe të citimit nuk do të pranohen!
Vërejtje: 

· Vijueshmëria e rregullt në ligjërata dhe ushtrime është e obligueshme;

· Pikët e arritura gjatë ligjëratave dhe ushtrimeve vlejnë vetëm në afatin e parë në testin përfundimtarë të ofruar pas ligjëratës;

· Në rast të mospërfshirjes së suksesshme në ushtrime nota maksimale që do të mund të arrihet në këtë lëndë do të jetë 7 (shtatë).
Vlerësimi
Nota përfundimtare
90 – 100 pikë
10 – shkëlqyeshëm

80 – 89 pikë
9 – shumë mirë

70 – 79 pikë
8 – mirë

60 – 69 pikë
7 – kënaqshëm

50 – 59 pikë
6 – mjaftueshëm

45 – 49 pikë
5 – pamjaftueshëm për notën kaluese; kërkohet edhe pak punë nga studenti.

0 – 44 pikë
5 –pamjaftueshëm; kërkohet shumë punë për të fituar notën kaluese dhe kreditë.

	Plani i detajuar i mësimit:  

	Java
	Ligjërata / Ushtrime

	1
	Njoftimi i studentëve me lëndën, literaturën bazë, modalitetet teknike, qëllimet e  lëndës, pritshmëritë dhe obligimet.
· Syllabusi



	2

	Çfarë (s’)janë partitë politike?
· Funksionet e partive politike; 
· Roli i partive politike në demokracinë përfaqësuese.

· Andrew Heywood (2008):  Politika, Brezi ’81, Prishtinë, faqet 205-268.
· Materiali mbi partitë politike nga D@dalos: http://www.dadalos.org (material i përpunuar dhe i përmbledhur në një dokument pdf).


	3
	Llojet historike dhe bashkëkohore të partive politike
· Partitë elitiste (partitë e honorarit), partitë e masave, partitë populliste (catch all) dhe partitë profesioniste (karteliste).
Fillimi i prezantimit të  temave, leximeve të obligueshme, nga studentët. Vazhdon edhe në javët në vijim deri në fund të semestrit.


	4
	Partitë politike dhe ideologjitë

· Ndarjet klasike ideologjike të partive politike;

· Tipologjitë ideologjike bashkëkohore të partive politike;

· Partitë politike dhe ideologjitë në shek. 21.


	5
	Partitë politike dhe demokracia

· Transformimi i partive politike;
· Kritikat bashkëkohore ndaj partive politike;
· Partitë politike në demokracitë e reja.


	6
	Partitë politike, shteti dhe shoqëria
· Sistemet partiake në krahasim;
· Organizimet mbi-kombëtare të partive politike: Partitë politike në Parlamentin Evropian;
· Partitë politike, mediat dhe shoqëria civile.


	7
	Nocioni, rëndësia dhe funksionet e zgjedhjeve në sistemet demokratike dhe sistemet autoritare
· Zhvillimi i së drejtës zgjedhore;

· Evolucioni nga forma të ndryshme jo-demokratike deri tek e drejta e votës demokratike (vota e përgjithshme, e barabartë, e drejtpërdrejtë dhe e fshehtë).


	8  
	Zgjedhjet
· Ndarja në zona zgjedhore; 
· Procesi i garës zgjedhore (kandidaturat individuale dhe listat); 
· Votimi dhe përllogaritja e votave (metodat e shndërrimit të votave në mandate).


	9
	Sistemet zgjedhore

· Sistemet mazhoritare: i pari i listës merr postin, sistemi dyraundësh, vota bllok, vota bllok partiake dhe vota alternative;
· Sistemet proporcionale: sistemet e listave dhe sistemi votës së vetme të transferueshme;
· Sistemet e kombinuara: sistemet paralele, sistemet kompensuese, sistemet e zgjedhjeve proporcionale të personalizuara.


	10  
	Perspektivat mbi demokratizimin

· Çfarë (s’)janë shtetet demokratike dhe shtetet jo-demokratike?

· Teoritë e demokratizimit



	12    
	Demokracitë e etabluara dhe demokracitë e reja 

· Si të matet demokracia dhe demokratizimi?
· Sfidat e demokracive në shek. 21


	13  
	Shteti dhe Demokracia 
· Kush dhe çfarë e forcon apo e rrënon demokracinë?

· Kufizimet dhe mundësitë: Çfarë (s’)mund të bëhet?


	14
	Përsëritje dhe diskutim i eseve



	15
	Test përfundimtarë




	Politikat akademike dhe rregullat e mirësjelljes:

	Plagjiatura dhe mashtrimet e tjera që nuk janë të pajtueshme me normat etike të jetës akademike do të ndëshkohen rreptësisht.
Të gjitha punimet e dorëzuara duhet të jenë rezultat i punës suaj. Plagjiarizëm konsiderohet kopjimi i punës së bërë nga të tjerët dhe paraqitja e saj si punë e juaja. Çdo rast i plagjiarizmit rezulton automatikisht me notë negative dhe do të pasojnë masa disiplinore që mund të shpien deri te marrja e së drejtës për të qenë student/e në Universitetin e Prishtinës.

